
ژێردەســــــتەیەكی ترسێندراوە، سبەی دەبێتە سەردارێكی توندوتیژ 
و ترسێنەر. 

كاروان سەلیم وەك توێژەرێكی كۆمەیەتی، سەبارەت بە ھەمان 
پرس بۆ گون دەڵێت «توندوتیژی لە پەروەردەكردندا بریتییە لە 
بەكارھێنانی سزای جەستەیی و دەروونی، وەك لێدانی جەستەیی 
و بەكارھێنانی وشەی ناشایستە و ڕووخێنەر و گاڵتەپێكردن، كە 
دەبێتە ھۆی دروســــــتبوونی ترس و دڵەڕاوكێ و كاریگەرییەكی 
خراپ دەكاتە سەر گونجاندنی كۆمەیەتی كەسەكە». كاروان 
جەخت لەوەش دەكاتەوە كە ئامانجی ســــــەرەكی لەپەروەردەكردنی 
منــــــداڵ بەدیھێنانی گەشــــــەیەكی تەواو و دروســــــتە لە ڕووی 
جەســــــتەیی و ژیــــــری و ویژدانی لە چوارچێــــــوەی خێزاندا، جا 
ئەگەر ئەو پەرەوەدەكردنە دروســــــت نەبێـــــــت، ئەوكات گرفت بۆ 
خێزان و كۆمەڵگەش دروســــــت دەكات، بەڵگەش بۆ ئەمە ئەوەیە 
ئــــــەو پیاوانەی ئەمــــــڕۆ توندوتیژی دژ بــــــە ژن و منداڵەكانیان 
بەكار دەھێنن، لەڕابردوودا كەســــــانێك بوون توندوتیژی لەدژیان 
بەكارھاتووە. وتیشــــــی «ئەگەر ڕووپێوێــــــك بكەین دەگەینە ئەو 

تایبەتمەندییەكانی كەسێتی لە پێنج ساڵی یەكەمی تەمەندا 
دروست دەبن

ئامارێكی یەكێتی گشــــــتیی ئافرەتانی عەرەب لەساڵی ٢٠١٢ 
ئاشــــــكرای دەكات كە زۆربەی ئــــــەو پیاوانــــــەی توندوتیژییان 
بەرامبەر بە ھاوســــــەری خۆیان بەكار ھێناوە، كەســــــانێكن كە لە 
ســــــەردەمی منداڵی ڕووبەڕووی توندوتیژی خێزانی بوونەتەوە. 
لــــــە ڕاپۆرتەكەدا دەركەوتووە (٦٧٪)ی ئەو كەســــــانە بەرھەمی 
ژینگەیەكی توندوتیژی خێزانی بوون و تەنیا (٠٦٪)یان بەھۆی 
نەخۆشــــــی دەروونییەوە توندوتیژییان بەكار ھێنــــــاوە، رێژەیەكی 
بەچاویشی بە ھۆكاری ئایینی و نامووس پەرستی بووە. گەرچی 
لە ھەرێمی كوردســــــتان لەو بارەیەوە ئامارێكی ورد و بابەتییانە 
نییە، بەم كۆمەڵناســــــان و دەروونناســــــان جەخت لەوە دەكەنەوە 
كە لە كوردســــــتانیش توندوتیژی خێزانی بەتایبەتی بەرامبەر بە 
منــــــداڵ و ئافرەت رێژەیەكی بەزی ھەیە، پەروەردەكردنی منداڵ 
لەســــــەر بنەمای ترس و لێدان دەرەنجامی نەرێنی بۆ كەسایەتی 
منداڵەكە ھەیە، ھێما بۆ ئەوەش دەكەن كە ئەو منداڵەی ئەمڕۆ 

ئەگەر جۆرو شێوازی 
پەروەردەكردنی منداڵ 
دروست نەبێـت، گرفت بۆ 
خێزان و كۆمەڵگەش دروست 
دەكات

كۆمەڵناسێك:

زۆرجار دەروونناس و كۆمەڵناسان جەخت لەوە دەكەنەوە كە ژینگەی پەروەردەیی كاریگەری زۆری لەسەر كەسایەتی تاك دەبێت، ھێما بۆ 
ئەوەش دەكەن كە ژینگەی توندوتیژ نەوەی توندوتیژی لێدەكەوێتەوە، یان دەوترێ: شەق خۆرەكانی دوێنێ، شەق وەشێنەكانی ئەمڕۆن، 
بەم بۆ دەربازبوون لەو بازنە نەرێنییە و لە پێناوی پەروەردەی تەندروستی مندان دەبێت چ بكرێت؟ بەشداربووانی ئەم راپۆرتە وەمی ئەو 

پرسیارە دەدەنەوە.

ژینگەی توندوتیژ نەوەی توندوتیژی لێدەكەوێتەوە

ئەنجامەی كە ئەو كەســــــانە زیاتر لە گەڕەكە میللییەكان گەورە 
بوون كە ھیچ نۆرمێكی رۆشنبیرییان نەبووە، واتا بەرھەمھاتووی 
زاناكانی دەروونناسی  ناتەندروستن، ھەمیشــــــە  كۆمەڵگەیەكی 
كۆكن لەســــــەر كاریگەری پەروەردە لە یەكەمین ساڵی تەمەنی 
منداڵ و ھەندێكیــــــان جەخت لەوە دەكەنــــــە تایبەتمەندییەكانی 

كەسێتی لە پێنج ساڵی یەكەمی تەمەندا دروست دەبن».
كۆمەڵگە نەریتییەكان زیاتر توندوتیژییان بەرھەم ھێناوە

شــــــنۆ كەمال توێــــــژەری دەروونــــــی لەبنكەی ھانا بۆ پرســــــە 
كۆمەیەتییەكان، ســــــەبارەت بە ھەمان پرس دەڵێت «بێگومان 
ھەموومان دەزانین كە توندوتیژی زیانی زۆری بۆ سەر لایەنی 
دەروونی منداڵ ھەیەو كاریگەری سلبی لەسەر كەسایەتی ئەو 
منداڵە دروســــــت دەكات، بەم لەگەڵ ئەمانەشــــــدا ھەتا ئێستا 
توندوتیژی ھــــــەر بەردەوامەوەو ھەموومان ھەســــــتی پێدەكەین، 
وتیشــــــی «كۆمەڵگە نەریتییەكان زیاتــــــر توندوتیژییان بەرھەم 
ھێنــــــاوە، چونكە لەبنەڕەتدا ناھۆشــــــیاری پەروەردەیی ھۆكاری 

بەكارھێنانی توندوتیژییە».
 توندوتیژی خێزانی بەتایبەتی بەرامبەر بە منداڵ و ئافرەت 

رێژەیەكی بەرزی ھەیە
رۆژنامەنــــــووس ھودا خەلیــــــل ڕایوایە توندوتیــــــژی لەو بابەتە 
گرنگانەیە كــــــە بۆتە مایەی گفتوگۆ لە پــــــەروەردەی تازەدا، 
چونكە كاریگەرییەكی خراپی لە دروســــــت بوون و پێگەیشتنی 
كەســــــێتی مرۆڤــــــدا ھەیە، ھەروەھــــــا دەبێتە ھۆی شــــــێواندن و 
ڕووخاندنی كەســــــێتی منداڵ، تاكی توندوتیژ بەرھەمھێنراوی 
كۆمەڵگەیەكــــــی توندوتیژە .ھودا زیاتر بابەتەكە شــــــیدەكاتەوەو 
دەڵێت «لە كوردستانیش توندوتیژی خێزانی بەتایبەتی بەرامبەر 
بە منداڵ و ئافرەت رێژەیەكی بەرزی ھەیە، بۆیە پێویستە كاری 
زۆری لەســــــەر بكرێ بۆ ئەوەی تاكی ئێمە لە مەترســــــییەكانی 
ئەو توندوتیژییانە تێبگات، پێویســــــتە تــــــاك رابھێنرێت و بزانێت 
باشترین جۆری پەروەردەكردن تێگەیشتنە لەشێوازی بیركردنەوەی 
منداڵەكەی و گۆڕینی بیركردنەوەی خۆی لەگەڵ گەورەبوونی 
تەمەنی منداڵ و پێویستە چاودێری منداڵ بكرێ و سنووریشی 
بــــــۆ دابنرێ، بــــــەم نابێت ھەســــــت بەوە بكات كە ســــــنووردار 

كراوە».
ئەو ڕۆژنامەنووســــــە ھێمای بۆ ئەوەش كرد كە «لێدانی منداڵ 
یەكێكە لەو ڕێگە ھەنەی پەروەردەكردن كە ھەمیشە ئاسەواری 
خراپ لەســــــەر تاك و ئایندەی جێدەھێڵێــــــت و دەیكاتە تاكێكی 
توندوتیژ، گوتیشی «ئەو منداڵەی بە لێدان گەورەبێت، بێگومان 
ھــــــەر لێدان دەكاتەوە بە ئامڕازی پەرەوەدەكردنی نەوەكانی، ئەمە 
ســــــەرەڕای ئەوەی كە لە ناو كــــــۆن و قوتابخانەش ھەمان كار 
دەكات، بۆیە بەكارھێنانی توندوتیژی لەتەمەنی منداڵیدا دەبێتە 
ھۆی پەكخســــــتنی وزەو توانای ژیری و داھێنان و بیركردنەوەی 
ئەو منداڵەو وای لێدەكات كە چیتر ھیچ شــــــتێك نەزانێت ھێز و 

توندوتیژی نەبێت».
پەروەردەی توندوتیژ كەسانی توندو دەمارگیر و دەمارگرژ 

بەرھەم دەھێنێت
ئارەزوو ئەسعەد توێژەری دەروونییەو سەرەتا بە پێویستی دەزانێت 
باســــــی ئەوە بكات كە بەكارھێنانی ھــــــەر جۆرێك لە جۆرەكانی 
توندوتیژی بەرامبــــــەر بە تاك كاریگەرییەكــــــی خراپ دەكاتە 
ســــــەر گونجاندنی كۆمەیەتی كەســــــەكە، وتیشی «بێگومان 

كــــــە تەمەنــــــی بچووكــــــەو  منداڵێكیــــــش 
رووبــــــەڕووی توندوتیــــــژی جۆربەجۆر 

بۆتەوە، بە ھەمان شــــــێوە مامەڵە 
لەگــــــەڵ جەوروبــــــەری دەكات، 
واتە ئــــــەو منداڵە ئەگەر ببێتە 
باوك، ئەوییش بە ھەمان شێوە 
مامەڵە لەگەڵ خێزانی خۆی 
دەكات،  كۆمەڵگــــــەش  و 
شــــــتێكی ڕوونە كەھەموو 
توندوتیــــــژ  كەســــــێكی 
بەرھەمی كۆمەڵگەیەكی 
چونكــــــە  توندوتیــــــژە، 
توندوتیــــــژ  پــــــەروەردەی 
كەســــــانی توندو دەمارگیر 

بەرھــــــەم  دەمارگــــــرژ  و 
دەھێنێت».

لە وتانی پێشكەوتوو 
 دیاردەی توندوتیژی بەیاسا 

كۆنتڕۆڵ كراوە
وشــــــەو گفتوگۆ  ڕایوایە  ئــــــارەزوو 

دەبێتــــــە كرۆكی ســــــەرەكی پەیوەندی 
نێوان منــــــداڵ و خێزانەكەی و بەھاكان 

گەوھــــــەری گرنــــــگ و بنەڕەتین و لە 
دیاریكردنی ڕێــــــڕەوی ژیانی تاك ڕۆڵی 

گرنــــــگ دەگێڕن، بۆیــــــە پێویســــــتە بەھا 
گرنكەكان لە مێشــــــك و ڕەفتــــــاری منداندا 

بچەســــــپێنین. بۆ ئەوەی یارمەتیــــــان بدەین ببنە 
باشــــــترین مرۆڤ، نەك ببنە ئەرك و گرفت بەســــــەر 

خێزان و كۆمەڵگەو دەوڵەتەوە. گوتیشــــــی «دەبێت ھەوڵ بدەین 
ببنە ناوەڕۆك و عەقڵ و بەرھەمھێنەر، باوەشــــــیان بۆ بكەینەوە 
نەك ببنە رواڵەت و بەكارھێنەر، دواتریش لێیان ھەڵبێین، بێگومان 
تێڕوانینی منداڵ بۆ خودی خۆی لە تێڕوانینی كەسانی ترەوەیە، 
ئەگــــــەر تێڕوانینمان تێڕوانینێكی بەكەم زانین و بێ توانا و لاواز 
بوو، بێگومان دەبێتە دروســــــت بوونی ھەستێكی خۆ بەكەم زانین 
لە ناخــــــی منداڵدا و بە كارھێنانی توندوتیژی (جەســــــتەیی و 
دەروونی) دەبێتە ھۆی شــــــێواندنی كەسێتی منداڵ و وادەكات 

دوور بێت لە بڕوابەخۆبوون و ھەست بە بەرپرسیارێتی كردن»، 
ئەوەشــــــی بە «كوشــــــتنی وزەو توانای رۆحــــــی داھێنان» 

ھەژمار كرد.
ئــــــەو توێژەرە جەختــــــی لەوەش كردەوە كــــــە لە وتانی 

پێشــــــكەوتوو  دیاردەی توندوتیژی بەیاسا كۆنتڕۆڵ 
كراوە، توندوتیژی لەوتە پێشكەوتووەكاندا تەنیا 
لە  ئەوانە دەردەكەوێت كە لەڕووی   دەروونی  یان 

نەخۆشــــــییان  كۆمەیەتییەوە  یان  عەقڵی،  
ھەیە، بەم لــــــە خۆرھەت بنەمایەكە و 

لە كۆمەڵگەی  وتانی  جیھانی  سێیەم 
بەداخەوە وەك بەشێك  لە پەروەردە، یان 
ئەنجام  ھەڵسوكەوت  راستكردنەوەی  

دەدرێت».

ئەو منداڵەی ئەمڕۆ 
ژێردەستەیەكی ترسێندراوە، 

سبەی دەبێتە سەردارێكی 
توندوتیژ و ترسێنەر

دەروونناسێك:

دابینكردنی بژێوی ڕۆژانە وێڕای ئەوەی ئەركێكی قورس و لێوانلێوە لە بەرپرسیارێتی، لەھەمان كاتیشدا بۆ 
ئافرەتان بوارێكی ھەستیارەو زۆرجار لەبری دەستخۆشی و لەبەرچاوگرتنی ماندووبوونیان، كەندوكۆسپی 
زۆریان بۆ دروست دەكرێ، تەنانەت كچانی كارمەند لە كاتی ھاوسەرگیری مەرجی وازھێنانی پیشەییان بۆ 
دادەنرێ، چالاكوانانیش بەپێویستی دەزانن، ئافرەتان لە میدیاكاندا پێگەی خۆیان بەرفراوانتر بكەن، ئەوەش 
بە ھۆكارێك بۆ بەرگری زیاتر لە مافەكانی ئافرەت و كاری مەیدانی بۆ دەستەبەركردنی یەكسانی ڕەگەزی 

ھەژمار دەكەن.

ئێشكگری ئافرەتی پزیشك و پەرستار بەربەست بۆ ھاوسەرگیرییان 
دروست دەكات

د. كامەران شــــــەریف پسپۆڕی نەخۆشــــــییەكانی دەم و ددان، لەگەڵ 
ئەوەی كەسایەتییەكی ئەكادیمییە، بەم نایشارێتەوە كە ئامادە نەبووە 
لەگەڵ پزیشك یان پەرســــــتارێكی ئافرەت ھاوسەرگیری بكات، ھەر 
لەوبارەیەوە دەڵێت «بە حوكمی ئەوەی خۆم پزیشكم و رەوشی ئافرەتانی 
پزیشــــــك و پەرســــــتارم لە نزیكەوە بینیوە، ھەرگیز ئامــــــادە نەبووم بۆ 
ھاوســــــەرگیری بیریان لێ بكەمەوە، چونكــــــە ئەوان مانگی یەك دوو 
شــــــەو لە نەخۆشخانە خەفەر دەبن، منیش ئەوەم قبووڵ نییە ھاوسەری 
من خەفەریاتی ھەبێت و شەو لە دەرەوەی ماڵ بمێنێتەوە، لەم دواییەدا 
كچێكی مامۆستام خواست ھەرچەندە تووشی تانە و تەشەرەی زۆریش 
بووم و دەیانگوت پزیشكێكی دەست نەكەوتووە تاوەكو بیخوازێ، بەم 

بۆ خۆم وا ئاسوودەترم».
ئافرەتانی پۆلیس كێشەی ھاوسەرگیرییان زیاترە

مولازم بەناز عەبدوڵ كچێكی تەمەن ٣٢ ســــــاڵە و لەسلكی پۆلیس 
كاردەكات، ئەو نایشــــــارێتەوە بەھۆی پیشەكەی كەمتر كوڕان داوای 
ھاوســــــەرگیری لێدەكەن، كەچی ئەو شــــــانازی بە كارەكەی دەكات، 
وتیشــــــی: ھەرچەندە بەھــــــۆی وەزیفەكەم ھەلــــــی كۆمەیەتی زۆرم 
لەدەســــــتداوە، بەم لەكارەكەم پەشــــــیمان نیم و شانازیشی پێوە دەكەم، 
چونكە كاركردن لەو بوارە بەشــــــێكە لەخەباتی مەدەنی و ھەلومەرجی 
ئەمڕۆی كوردســــــتانیش ئەوە دەخوازێ، لەڕابردووشدا دەیان خوازبێنیم 
ھەبووە و مەرجی ســــــەرەكیان دەســــــتبەرداری كارەكــــــەم بووە، تەنانەت 
رۆژێــــــك كوڕە پورێكم ھاتە لام و بــــــە دەنگێكی پڕ بەبەزەیی پێی وتم 
من دەتخوازم بەم ئەوەم پێ قبوڵ ناكرێ ژنەكەم مروور بێت و رۆژی 

دەیان شوفێر فیكەی بۆ لێبدات و تەعلیق بارانی بكەن».
ڕاگەیاندن لە كوردستان نەبۆتە كارێكی پیشەیی و پڕۆفیشناڵ و 

سەربەخۆ بۆیە بە نزمی سەیری دەكرێ
ڕاگەیاندنكار شەیدا جاف، ڕایوایە «ڕاگەیاندن لە كوردستان كارێكی 
پیشــــــەیی نییەو تا ئێســــــتا نەبۆتە كارێكی پڕۆفیشناڵ و سەربەخۆ و 
وەك كەرتێكی تایبەت ســــــەربەخۆیی نییە، بەڵكو پاشــــــكۆی حزبییەو 
وەك دەزگایەیەكی تەواو حزبی وایە، كارێك ڕێســــــا و ســــــەربەخۆیی 
نەبێت و ماف تیایدا نەپارێزرابێت و زیاتر مەحسوبییەت و ھەڵبژاردەی 
شەخســــــی جێگەی یاسا و ڕێساكان بگرێتەوە و جێگەیەك بۆ پاراستن 

ماف نەبێت، ئەمەش ھۆكاریكی سەرەكییە بۆ ئەوەی بە نزمی سەیری 
بكرێ»، ســــــەبارەت بەوەش كە ئافرەتی میدیــــــاكار بۆ دەبێت ئەوەندە 
ئاریشــــــە و كۆند و كۆسپی بۆ دروســــــت بكرێ، كە تەنانەت لە كاتی 
ھاوســــــەرگیری مەرجی وازھێنانی پیشــــــەیی بۆ دابنرێ، شەیدا وتی 
«كۆمەڵگــــــەی نەریتی نەك ھەر بوار بە ئافرەتــــــی میدیاكار نادات، 
بەڵكو كۆت و بەند و مەرجیشــــــی بــــــۆ دادەنێت، ھەر ئەوەش ھۆكاری 
ئەوەیــــــە پیاوی ئەو كۆمەڵگەیە بڕیارێكی ئەوھا بدات و مەرجی ئاوا 
دابنێت بۆ ھاوســــــەرگیری لەگەڵ ئەو ئافرەتــــــە راگەیاندن كارانە كە 

وازھێنانە لەپیشەكەی».
كچانی میدیاكار بەوپەڕی ئیمانەوە كارەكانیان رادەپەڕێنن

شــــــنۆ میھرپەروەر میدیاكارێكی بە ئەزموونە و چەندین ســــــاڵ وەك 
بێژەر و پێشكەشــــــكاری ھەواڵی تەلەفزیۆنی لە ھەرێمی كوردســــــتان 
كاری كردووەو ماوەیەكە بــــــە خێزانەوە ڕووی لە ھەندەران كردووە. ئەو 
ئافرەتانــــــی ماڵەوە لە فەرمانبەر و میــــــداكاری ئافرەت جیا دەكاتەوەو 
دەڵێت «ژنێكی راگەیاندنــــــكار، یان ئافرەتێكی فەرمانبەر و كارمەند 
جیــــــاوازی زۆرە لەگەڵ ژنێكی ماڵەوە، چونكە ئەو تەواوی كاتەكەی 
بۆ ماڵ و منداڵ و ھاوسەرەكەی تەرخان دەكات، بەم ئافرەتێك كە لە 
دەرەوەی ماڵ كار دەكات، دوو ئەركی گرنگی لەسەر شان دەبێت، واتە 
ھەم كاری ماڵەوە دەكات و ھەم كاری دەرەوە، كە پێویســــــتە بەشێكی 
زۆری كاتەكانیشــــــی بۆ پێڕاگەیشــــــتن بە پەروەردەی منداڵەكانی و 

ھاوسەرەكەی تەرخان بكات». 
شنۆ بەپێویســــــتی دەزانێ كە ھاوســــــەری ئەو ئافرەتانە ماندووبوونی 
ھاوســــــەری خۆیــــــان لەبەرچاو بگرن و دركی پێ بكــــــەن و قەناعەت 
بەوە بێنن كە ھاوســــــەرەكەیان لە خۆیــــــان ماندووتر دەبێت، گەر ڕێزی 
ئەو ماندووبوونە بگرن، ھیچ كێشــــــەیەك لە نێوانیان دروســــــت نابێت. 
وتیشی: كچانی میدیاكار ئەركەكانیان بە كرچ و كاڵی ئەنجام نادەن، 
بەڵكو بەوپەڕی بڕواوە كارەكانیان رادەپەڕێنن، بۆشاییەكانی ماڵەوەش 
پڕ دەكەنەوە، واتە ئەو پارســــــەنگییەی كاری مــــــاڵ و دەرەوەی ماڵ 
رادەگــــــرن، بەردەوامێتی ئافرەت لە كاری دەرەوی ماڵ پێویســــــتی بە 
لەخۆبردوویی ھاوسەر و خێزانەكەی ھەیە، ئەوەش بۆ ئاستی ھوشیاری 

خێزان دەگەڕێتەوە كە تا چەند لەو ڕووەوە پێگەیشتوون».
پیاوی رۆژھەتی حەزناكات ھاوسەرەكەی لە پێش چاوان بێت

رۆژنامەنووس نەجات ئەحمەد، ســــــەبارەت بە ھەمان پرس ڕای خۆی 

كچانی كارمەند لەكاتی
 ھاوسەرگیری مەرجیان بۆ دادەنرێ

ھەرگیز ئامادە نەبووم بۆ 
ھاوسەرگیری بیر لە پزیشك 
و پەرستار بكەمەوە، چونكە 
ئەوان مانگی یەك دوو 
شەو لە نەخۆشخانە خەفەر 
دەبن، منیش ئەوەم قبووڵ 
نییە

دەیان خوازبێنیم ھەبووەو 
مەرجی سەرەكییان 
دەستبەرداری لە كارەكەم 
بووە بەم لەكارەكەم 
پەشیمان نیم و شانازیشی 
پێوە دەكەم

پیاوێكی پزیشك:

ئافرەتێكی پۆلیس:



٥١ ژمارە (٩٣٢)  ٢٠١٣/٦/١٠

تی
یە
مە
كۆ

تی
یە
مە
كۆ

ھەیەو ســــــەرەتا ئاماژە بەوە دەكات كە «ئەوانەی كاری ڕاگەیاندنەكان 
دەكەن و ھەمیشــــــە خەریكی گواســــــتنەوەی رووداوەكانن، ماندووترین 
كەســــــەكانن چونكە شتێك نییە ناوی پشــــــوو بێت، ھەڵبەت مەبەستم 
میدیاكاری پیشــــــەییە، واتە ئەوانەی كــــــە كاتی زۆری ڕۆژانەیان بۆ 
كاری میدیایــــــی تەخــــــان دەكەن، نەك ئەوەی لە پــــــاڵ كارێكی دیكە 
جاروبار ئیشــــــێكی راگەیاندن بكات، میدیاكاری پیشــــــەیی بەردەوام 
ڕووماڵــــــی ڕووداوەكانی رۆژانــــــە دەكات، كاریان ڕاكە ڕاكەیە، ئەگەر 
راگەیاندكارەكــــــە ئافرەتان بــــــن، ئەوان زۆر زیاتر لە قورســــــی كارەكە 
تێدەگەن، لەبەر ئەوەی ئــــــەوان جگە لەوەی رۆژانە ماندوو دەبن، ئەوا 
ئەركی ماڵەوەشیان لەسەرە و دەبێت مشووری ئامادەكردنی ژەمەكانی 

خواردن و پەروەردەی منداڵیشی ھەبێت».
نەجات وتیشــــــی «بەداخەوە لە كۆمەڵگەی ئێمە لەبەر ئەوەی كچی 
راگەیاندنــــــكار بەھۆی پیشــــــەكەیەوە زیاتر لــــــە دەرەوەی ماڵەو لەبەر 
چاوانــــــە، بۆیە زۆرجار لەكاتــــــی ھاوســــــەرگیری دوای وازھێنان لە 
پیشــــــەكەی دەكرێ، ھۆكارەكەشی زۆرن، لەوانە تا ئێستا كۆمەڵگەی 
ئێمە كاری ڕاگەیاندن وەك پیشە بە شێوە تەندروستەكەی سەیر ناكات، 
بەقەد ئەوەی بەداخەوە زۆرجار بۆ مەرامی دیكە كاری لەسەر دەكرێت، 
ھۆكارێكی دیكەش ئەوەیە كە ئافرەتــــــی راگەیاندنكار زۆر دەكەوێتە 
پێش چــــــاوان و پیاوی رۆژھەتیش حەزدەكات ئەوەی بەھاوســــــەری 
خــــــۆی ھەڵدەبژێرێت، ئەوەندە لــــــە پێش چاوان نەبێــــــت، كۆمەڵگەی 
كوردیش تا ئێستا وەك پێویست لە پێگە ئافرەت و ئابووری سەربەخۆی 

ئافرەت تێنەگەیشتووە.. 
خێزان لەسەر بنەمای خۆشەویستی و رێز بنیات دەنرێت

بەم رۆژنامەنووس دڵشــــــاد ھەرتەلی، ئەو حاڵەتە بە ڕێژەیی دەزانێت 
و دەڵێــــــت: ھەموو پیــــــاوان وابیر ناكەنەوە كــــــە ئافرەتانی خاوەن كاری 
دەرەوەی ماڵ نەخوازن، بەتایبەتی لەســــــەردەمی ئێســــــتادا، بەشێكی 
زۆری پیاوان بەھۆی گرانی ژیانەوە حەزدەكەن ئەو ئافرەتەی دەیخوازن 
بڕوانامەیەكــــــی ھەبێت و خاوەن كارێك بێت، بۆ ئەوەی ھاوكاری بكات 
لــــــە بەڕێوەبردنی كارەكان و خەرجی ماڵەوە، چونكە لەم ســــــەردەمەدا 
بەشــــــێك لە پیاوان ناتوانن بەتەنیا خەرجی ماڵەوەیان پەیدابكەن، ئەگەر 

خێزانەكەی خاوەن دەوامێك نەبێت.
لەلایەكی تریشــــــەوە بەشــــــێكی پیاوانیش ئافرەتانی خــــــاوەن دەوامیان 
لاپەسەند نییە، ھۆكارەكەشی بۆ ئەوە دەگڕێنەوە غیرەیان زۆرە، چونكە 

بەھــــــۆی كارەكەیەوە ئەو ئافرەتە رۆژانــــــە تێكەڵی زۆر پیاوان دەبێت و 
پیاوەكەشــــــی حەز بەوە ناكات، ھەندێكــــــی دی حەزناكەن خێزانەكەیان 
دەوام بكات و دەیانەوێــــــت خێزانەكەیان تەنھا كاری ماڵەوە و خزمەتی 
پیاوەكەی بكات، ناتێگەیشــــــتنی بەشــــــێك لەپیــــــاوان و كۆمەڵگەش 
ھــــــۆكارن، چونكە ئەو پیاوانەی وابیر دەكەنەوە ئەو ئافرەتانە نەخوازن، 
لە ژینگەیەك پەروەردە بوون كە وایكردووە لە فەلسەفەی ھاوسەرگیری 
تێنەگەن و نەزانن خێزان لەســــــەر بنەمای خۆشەویســــــتی و رێز بنیات 

دەنرێت نەك شتی تر.»
پێویستە لەقۆناغی دایەنگە باخچەی ساوایان كار لەسەر 

دروستكردنی كچ بكەین
ھێمــــــن فەرید توێژەری كۆمەیەتییەو ســــــەبارەت بــــــە ھەمان پرس و 
مۆدێرن نەبوونی پڕۆسە كۆمەیەتییەكان لەھەرێمی كوردستان بۆچەند 
ھۆكارێك دەگەڕێنێتەوە، لەوانە: «تاوەكو ئێســــــتا ئێمە كۆمەڵگەیەكی 
نەریتین و ھەزمی گۆڕانكارییەكان ناكەین، تەنانەت تاوەكو ئەمڕۆش 
ئافرەتان لەناوەندە سیاســــــی و ئابــــــووری و كۆمەیەتییەكان رۆڵێكی 
لاوەكیان پێدراوە، بەم خۆشــــــبەختانە لەلایــــــەن حكومەتەوە ھەنگاوی 
جددی ھەڵێندراوە بۆ باشــــــتركردن و بەرەوپێشــــــچوونی رەوشی ئافرەت 
و لەبەرچاوگرتنی ئەو ئەركە قورســــــەی كە لەئەســــــتۆی ئافرەتدایە، 
راســــــتییەكی روونە ئافرەت لەدەرەوە شانبەشــــــانی پیــــــاو لە ھەوڵ و 
تێكۆشــــــاندایە كە دێتــــــەوە ماڵەوەش لەیەك كاتدا دایك و ھاوســــــەر و 
كەیبانووی ماڵە. گوتیشی «ئافرەتانیش بۆ بەدەستھێنانی داھاتێكی 
ســــــەربەخۆ ھاوشــــــێوەی پیاوان پێویســــــتیان بە كار و كۆشــــــش ھەیە، 
لەرابردوودا وێڕای بەربەســــــتە كۆمەیەتییەكان بەربەســــــتی ئایینیش 
لەســــــەر میدیاكارانی ئافرەت ھەبوو، كەچی ئێســــــتا خۆشــــــبەختانە 
لەكەناڵە ئیســــــلامییەكان رێژەیەكی زۆر لــــــە میدیاكاری كچ بوونیان 
ھەیە، پێویســــــتە ئێمە لەدەســــــتپێكی پەروەردەوە لەقۆناغی دایەنگە و 
باخچەی ســــــاوایان كار لەسەر دروســــــتكردنی كچ بكەین وەكو خۆی، 
بۆئــــــەوەی كە گەورە بوو، نەبێتە ئامرازێك لەخزمەت ئەم و ئەودابێت و 
بەرژەوەندییەكانی خۆی فەرامۆش بكات، وەك ئەوەی ئێستا كۆمەڵگە 
رایھێناوە، ھەروەھا پێویستە ئەو ناوەندو دەزگایانەی كە ئافرەت كاری 
تێدادەكات، گرنگی بە ئەركەكانی ئافرەت بدات و ڤیستیڤاڵ سازبكات 
و خەتی ڕێزلێنان ببەخشــــــێتە چالاكوانانی ئافرەت، تاوەكو پڕۆسەی 

كاركردنی ئافرەتان لەبوارە ھەستیارەكان بەمۆدێرن بكرێت». 

ئەو پیاوانەی ئافرەتی 
كارمەند ناخوازن 

پەروەردەی ژینگەیەكە كە 
لە فەلسەفەی ھاوسەرگیری 

تێنەگەیشتوون

بەردەوامی ئافرەت لە كاری 
دەرەوی ماڵ پێویستی بە 
لەخۆبردوویی ھاوسەر و 

خێزانەكەی ھەیە

دڵشاد ھەرتەلی: 

شنۆ مێھرپەروەر:

گون: كۆمەیەتی

رۆژی ٥/٢١\٢٠١٣ لــــــە گەڕەكی ئاری شــــــاری ھەولێر، 
باوكی شــــــەوبۆ تەلەفــــــۆن بۆ بەڕێوەبەرایەتی نەھێشــــــتنی 
تــــــاوان دەكات و ئاگاداریان دەكاتەوەكــــــە كچەكەی خۆی 

بەپشتێنێكی پیاوان بە پانكە ھەڵواسیوە و خنكاوە.
بەپێی زانیارییەكانی بەڕێوەبەرایەتی نەھێشتنی تاوان دوای 
لێكۆڵینەوە لەگەڵ باوك و براكانی شەوبۆ و زانیارییەكانی 
پزیشــــــكی دادی دەركەوتووە كە باوكی كــــــوژراو كاتژمێر 
سێی نیوەشەو ھەســــــتاوە بە كوشتنی كچەكەی بە رێگەی 
خنكاندن، بكوژ دانی بەوەدا ناوە كە كیژی خۆی خنكاندووە، 
ھۆكارەكەشی بۆ ئەوە گەڕاندووەتەوە كە كچەكەی لەگەڵ 
كوڕێك دیوە و ناســــــنامەی لە كوڕەكەش وەرگرتووە، بەپێی 
ماددەی ٢٤٠ فەرمانی دەســــــتگیركردنی ئەو كوڕە دراوە، 
ئێســــــتاش باوك و براكانی شــــــەوبۆ بەپێــــــی ماددەی ٤٠٦ 
دەســــــتگیركراون و لێكۆڵینەوە لەكێشەكە بەردەوامە، شەوبۆ 

لەدایكبووی ساڵی ١٩٨٨ و كچی ماڵەوە بووە.
تاوانی كوشتنی ئافرەتان زۆر جار شەرعییەت و ھەماھەنگی 

كۆمەیەتیشی بەدواوەیە
كۆمەڵناس دانا شــــــەریف، ســــــەبارەت بــــــەو ڕووداوە دەڵێت 
«ئەگەرچی یاسای بەرەنگاربوونەوەی توندوتیژیی خێزانی 
بە دەستكەوتێك دەژمێردرا بۆ ژنان، بەم تا ئێستا ئەو یاسایە 
بەتەواوی جێبەجێ نەكراوە، تاوان و دیاردەی كوشتنی كچان 

لە  ئافرەتان  و 
پەرەدی  پشــــــت 
فەلسەفەی  ئایینێكەوە 
ئەنجام دەدرێت كە زۆرجار 
شــــــەرعییەت و ھەماھەنگــــــی 
كۆمەیەتیشی بەدواوەیە،  سەرچاوەی 
ئەم شــــــەرعییەتە لە راســــــتیدا ناگەڕێتەوە 
بــــــۆ ئایین، بەڵكو تاوان بەرابــــــەر بە ئافرەت رەگ و 
ڕیشەكەی لەو كەلتوورە عەرەبییە جاھلییە سەرھەڵدەدات كە 
ئایینی ئیســــــلام بەو ھەموو ھێــــــزەوە نەیتوانی خۆی لێ پاك 
بكاتەوە ، لە كۆمەڵگەی نێرسالاریدا، پەروەردەی كۆمەیەتی 
كوردی گوزارشــــــت لە فەرھەنگێك دەكات كە پڕە لە فەرمان 
و بڕیار، كە پیاو بە شــــــێوازێكی توند بەســــــەر ڕەگەزی مێدا 
دەیسەپێنێ، دەسەتیش تا ئێستا وەك مرۆڤێكی كارا و خاوەن 
پێگەیەكــــــی تایبەت نەیتوانیوە باوەڕ بــــــە مافەكانی ئافرەت 
بھێنێت، بەڵكو دەسەت زۆر جار رۆڵی بەرچاوی ھەبووە لە 
مانەوەی ھزری پیاوســــــالاری و بیری خێڵەكی نەك پەنابردن 

بۆ یاسا».
دانا شــــــەریف جەختی لەوە كردەوە كە ئافرەت لەم ھەرێمەدا لە 
بار و دۆخێكی خراپدا دەژی، گوتیشی «كچی گەنجی ئێمە 
لە ژێر فشــــــاردایە، تەنیا لەبەرئەوەی رەگەزی مێینەیە نەك 
ھۆیەكی تر. پیاوسالاری ھۆكاری ئەوەیە ئافرەت لەم وتەدا 
دەســــــتەمۆ بێت. كەلتووری توندوتیــــــژی لە نێو كۆمەڵگەی 
كوردیش سێ پاڵنەری سەرەكی ھەیە، كە بریتین لە دابونەریت 
و نۆڕم و بەھای كۆمەیەتی كە لە عەقڵییەتی كۆنەخوازی 
خزاوەتە نێو كایەكانی ژیانمانەوە، فاكتەرێكی دیكەی گرنگ 
لەم بوارەدا بریتییە لە پەروەردەی خێزانی و كۆمەیەتی، كە 
ئەو پەروەردە سەقەتە، كەلتووری نێرسالاری كردۆتە نەریتێكی 
باو و بەســــــەر مێینەكانیدا دەســــــەپێنێ. بە شەرعیكردن و بە 
فەرمیكردنی كۆمەڵگەی نێرسالاری، ھێز و تواناو دەسەت 

دەداتە دەســــــت نێر و دەسەت و ھێز لە ئافرەت دەستێنێتەوە، 
لە دەرەنجامدا ئافرەت دەبێتە سێبەر و كۆیلە، نێر دەبێتە بكەر 
و مــــــێ دەبێتە وەرگر و جێبەجێــــــكاری فەرمان و بڕیارەكانی 
نێــــــر، تەنانەت لە وتاری ئایینیشــــــدا جوداخــــــوازی رەگەزی 
میراتییەكە و سەدان ساڵە ماوەتەوە، لەھەموو ئەوانە گرنگتر 
نەخوێندنی كچ كارەســــــات دروســــــت دەكات، دیسان بەھۆی 
پیاوســــــالاری ڕێگری لەخوێندنی كچان دەكرێت و لە كونجی 
ماڵەوە زیندانیان دەكەن و چاوبەست دەكرێن، بەپێی ئەزموونی 
كاركردنم لەم بوارەدا ئەو كچ و ئافرەتانەی كە تووشی گرفتی 
لەم شــــــێوەیە دەبنەوە، ئاســــــتی خوێندن و ھۆشیاریان زۆر نزم 

بووەو زیاتریان كەسانێكی نەخوێندەوار بوون».
ئیسلام بەھیچ شێوەیەك ھانی ژنكوشتنی نەداوە

مامۆستا مەلا ســــــەید عەبدوڵ عەبدولقادر پێشنوێژ و وتار 
خوێن، سەبارەت بە ھەمان پرس دەڵێت «زۆرجار بیستوومانە 
ئافرەت كوژراوە لەســــــەر بوونی ژمارەی تەلەفۆنێك لەســــــەر 
مۆبایلەكــــــەی، یان لەبــــــەر تەنھا بینینی لەگەڵ كەســــــێك، 
یــــــان لەبەر گومانێك، بەم لە شــــــەرعی ئیســــــلام حوكمی 
زینا دانراوەو ئەوەش ڕوون كراوەتەوە كە چۆن دەســــــەلمێندرێ 
كەســــــێك زینای كردووە، تاوەكو حوكمەكەی لەسەر جێبەجێ 
بكرێ، یەكەم دەبێت خۆیان (پیاو یان ئافرەت) دان بەو تاوانە 
بنێن، یانیش چوار كەســــــی عادل شاھێدی بدا لە سەریان كە 
بینیوویانە بە چاوی خۆیان زینایــــــان كردووە، یان ئافرەتەكە 
دووگیان ببێ، نەك ئەوەی تەنھــــــا بڵێن لە ژوورێك بەیەكەوە 
بوون، یان لەســــــەرجێگە بوون بە یەكەوە بەڕووتی، دەبێ ئیللا 
بینیبێتیــــــان عەورەتی پیاوەكە چووبێتە عەورەتی ئافرەتەكەوە، 
ئەوجــــــا ئەگەریش ئەوەش بوو، كەس بــــــۆی نییە ئەو حوكمە 
جێبەجێ بكات، تەنھا سەرۆكی وت، یان قازی كە جێگری 
ئەوە حوكم دەدات، نەك پیاو ژنی خۆی بكوژێ، برا خوشكی 
خۆی بكوژێ، باوك كچی خۆی بكوژێ، با بچینە خزمەتی 

ئایەتی قورئانی پیرۆز كە چەندین شت ڕوون ببێتەوە. 

بۆچی باوك و برا سیناریۆی 
خۆكوشتن بۆ كچ و خوشكی خۆیان 
دروست دەكەن؟

رێكخراوی  بوونی چەندان  و  مێینە  بە  بەرانبەر  توندوتیژیی  دژی  یاسایی  بڕگەیەكی  بوونی چەند  سەرباری 
ئافرەتان، بەم رۆژ لە دوای رۆژ كوشتن و توندتیژیی بەرامبەر بە ئافرەتان زیاتر دەبێت، تەنانەت ھەندێكجار 
دادوەری و لێكۆڵینەوەی  دوای كوشتنیان سیناریۆی خۆكوشتنی بۆ دروست دەكەن، بەم وردبینی پزیشكی 

بابەتییانەی پۆلیس پیلانەكان ئاشكرا دەكات.

تاوان بەرامبەر بە ئافرەت 
رەگ و ڕیشەكەی لەو 

كەلتوورە عەرەبییە جاھلییەوە 
سەرھەڵدەدات كە ئایینی 
ئیسلام بەو ھەموو ھێزەوە 

نەیتوانی خۆی لێ پاك 
بكاتەوە

ئەگەر موسڵمانێك لەخوا 
نەترسا و تاوانی كوشتنی 
ئافرەتی ئەنجام دا، دەبێ 

حكومەت تۆڵەی لێبسێنێتەوەو 
بیكاتە عیبرەت و ڕێ لەو 

كارە بگرێ

كۆمەڵناسێك:

 مامۆستایەكی ئایینی: 

تی
یە

مە
كۆ

